
* Anong bahagi ng buhay ni Saulo ang pinakanakakabahala para
sa iyo? Paano mo ito maiaayon sa katotohanan ng ebanghelyo
at sa biyaya ng Diyos?

* Paano umiiral ang pisikal at espirituwal na pagkabulag sa
inyong komunidad, campus, o bansa? Sa tingin mo, paano
ibinabalik ni Jesus ang paningin ng mga tac ngayon? Paano ka
nakikibahagi sa Kanyang gawain?

* Sino ang nag-aalinlangan kang lapitan o kausapin, pero alam
mong gusto ng Diyos na tulungan mo? Ano ang magagawa
mo ngayong linggo para matulungan siyang sumunod sa mga
pamamaraan ng Diyos?

PRAYER

* Pasalamatan ang Diyos sa Kanyang pagkilos sa buhay ng mga
taong tulad ni Saulo at kung paano Niya ibinabalik ang paningin
sa mga bulag. Pasalamatan Siya sa Kanyang habag, biyaya, at
pag-ibig para sa lahat.

* Ipanalangin ang mga kilala mong nananatiling malayo sa
Diyos. Ipanalangin na makilala nila si Cristo at maunawaan
nila na makakapasok lamang sila sa kaharian ng Diyos sa
pamamagitan ng biyaya at hindi ng kanilang mga gawa.
Ipanalangin na, tulad ni Saulo, makatagpo rin nila si Jesus.

* Hilingin sa Diyos na bigyan ka ng tapang at biyaya na maging
tulad ni Ananias sa iyong tahanan, paaralan, komunidad,

at bansa.

WARM-UP

* Ano ang reaksyon mo kapag sinasabihan kang gawin ang isang
bagay na ayaw mong gawin? Balikan ang isang pagkakataon na
magpapaliwanag nito.

* Magkwento tungkol sa isang taong hindi mo gaanong gusto
noon, pero ngayon ay malapit na sa puso mo. Paano nagbago
ang relasyon ninyo?

* Maglaan ngilang minuto para pag-isipan ang iyong buhay.
Tukuyin ang isa o dalawang mahahalagang pangyayari na
bumago ng iyong direksyon at kung paano nagbago ang buhay
mo mula noon.

WORD '®“Sumasaakin ang Espiritu ng Panginoon, dahil pinili niya
ako upang ipangaral sa mga mahihirap ang Magandang
Balita. Sinugo niya ako upang ipahayag sa mga bihag
na malaya na sila, at sa mga bulag na makakakita na
sila. Sinugo rin niya ako upang palayain ang mga
inaapi, Pat ipahayag na dumating na ang panahon ng
pagliligtas ng Panginoon.” LUCAS 4:18-19

(Basahin din ang GAwA 9:1-9, 17-20.)

Ipinahayag ni Jesus, ang ating Mesias, na isinugo Siya upang
makakita muli ang mga bulag. Ang pagkabulag na ito ay parehong
pisikal at espirituwal. Sa mga Ebanghelyo, maraming beses na
pinagaling ni Jesus ang mga bulag at ibinalik ang kanilang paningin.
Sa Gawa 9, matapos makatagpo ni Saulo si Jesus, nakakita rin siyang
muli. At sa buhay natin ngayon, ang Kanyang pangako at gawain ay
naaangkop din sa atin.



Ipinakita ni Jesus ang Kanyang sarili kay Saulo at
pinagaling ang kanyang espirituwal na pagkabulag.

*Nang malapit na si Saulo sa lungsod ng Damascus, bigla siyang
napalibutan ng nakakasilaw na liwanag mula sa langit. *“Natumba
siya, at may narinig siyang tinig na nagsasabi, “Saulo, Saulo! Bakit
mo ako inuusig?” *Sumagot si Saulo, “Sino po ba kayo?” Sinagot
siya ng tinig, "Ako si Jesus na iyong inuusig.” GAWA 9:3-5

Si Saulo, na tagausig ng sinaunang iglesya, ay naglalakbay
patungong Damascus upang lalo pang usigin ang mga
mananampalataya ni Jesus. Naniniwala si Saulo na siya ay
matuwid at tama ang kanyang ginagawa. Ngunit nagkaroon
siya ng hindi pangkaraniwang pagtatagpo kay Jesus at
tuluyan na siyang nagbago mula noon. Hinarap niJesus

si Saulo at ipinakita sa kanya ang katotohanan kung sino
talaga Siya. Sa pagtatagpong iyon, pinagaling ni Jesus ang
espirituwal na pagkabulag ni Saulo. Paano mo nakilala si
Jesus? Ano ang naging pagbabago sa buhay mo matapos mo
Siyang makatagpo?

Ginamit ni Jesus si Ananias para pagalingin ang
pisikal na pagkabulag ni Saulo.

""Kaya pinuntahan ni Ananias si Saulo sa bahay na tinutuluyan
nito, at pagpasok niya roon ay ipinatong niya ang kanyang
kamay kay Saulo. At sinabi niya, “Saulo, kapatid ko sa Panginoon,
pinapunta ako rito ng Panginoong Jesus. Siya ang nagpakita
sa iyo sa daan nang papunta ka rito. Inutusan niya ako rito
para muli kang makakita at mapuspos ng Banal na Espiritu.”
"“Biglang may nahulog na parang mga kaliskis ng isda mula sa
mga mata ni Saulo, at nakakita siyang muli. Pagkatapos, tumayo
siya at nagpabautismo. GAWA 9:17-18

Matapos makatagpo ni Saulo si Jesus, gumaling siya sa kanyang
espirituwal na kalagayan, pero nanatili siyang pisikal na bulag.
Hindi natin masisigurado kung bakit hindi agad pinagaling ng
Panginoon si Saulo, pero sinabi ng sumulat ng aklat ng Gawa

na nanatili siyang bulag at inutusan ng Panginoon si Ananias
na puntahan siya at tulungan. Ginawa ito ni Ananias kahit
nag-alinlangan s'ya sa umpisa at sinabi niya sa Panginoon

ang mga panganib na maaaring mangyari. Sa huli, ginamit ng
Panginoon si Ananias para ipatong ang kanyang mga kamay
kay Saulo, ipanalangin siya, at pagalingin ang kanyang pisikal
na pagkabulag. Isipin ang isang taong nabubuhay ngayon na
mahihirapan kang paniwalaan kung s'yva ay magiging Kristiyano.
Ano ang gagawin mo kung uutusan ka ng Panginoon na
puntahan at tulungan ang taong ito?

Ginamit ni Jesus si Saulo para ipahayag Siya
sa mundo.

9. Nanatili si Saulo ng ilang araw sa Damascus kasama ng mga
tagasunod ni Jesus. 2°Pumunta siya sa mga sambahan ng mga
Judio at ipinangaral niyang si Jesus ang Anak ng Dios. GAWA 9:19-20

Nang sabihin niJesus kay Ananias na tulungan si Saulo, ganito
Niya inilarawan si Saulo at ang kanyang tungkulin: pinili ko
siyang maglingkod sa akin, para ipakilala niya ako (Gawa 9:15).
Ito ang plano ng Panginoon para kay Saulo, at ito nga ang
nangyari sa mga sumunod na kabanata ng aklat ng Gawa.
Ginamit ng Diyos si Saulo upang maipahayag ang ebanghelyo
sa mga lugar na hindi pa nito naaabot noong panahong 'yon.
Para sa 'yo, ano ang naging takbo ng buhay ni Saulo? Sa
palagay mo, paano kaya mangyayari ang ganitong pagbabago
sa ating komunidad at lipunan ngayon?

